
Mrityunjaya Stotram

મૃત્યુઞ્જયસ્તોત્રમ્

મૃત્યુઞ્જયાય રુદ્રાય નીલકણ્ઠાય શમ્ભવે ।
અમૃતેશાય શર્વાય મહાદેવાય તે નમઃ॥ ૧॥
કાલેશ્વર મહાકાલં કાલઞ્જરનિવાસિનમ્ ।
કાલકૃત્કાલવેત્તારં  પ્રણતોઽસ્મિ સદા શિવમ્॥ ૨॥
નમસ્તે બોધરૂપાય કાલાન્તક નમોઽસ્તુ તે ।
કાલાધિપ નમસ્તેઽસ્તુ સર્વકાલપ્રવર્તક॥ ૩॥
કલાસકલરૂપેણ કલાભિર્વિશ્વરૂપધૃત્   ।
વિશ્વેશ્વર નમસ્તેઽસ્તુ આદિકાલપ્રવર્તક॥ ૪॥
જય શ્વેતનિમિત્તોગ્ર મૃત્યુદેહનિપાતન ।
જયાશેષસુરાવાસ કામમોહિત શૈલજ॥ ૫॥
ઇતિ શ્રીમૃત્યુઞ્જયસ્તોત્રં સમ્પૂર્ણમ્ ।

